
應德璉集

附錄

本作品收錄於：《漢魏六朝百三家集》

本傳

汝南應瑒，字德璉。祖奉，字世叔，才敏善諷誦，故世稱「應世叔讀書」，五行俱下。

著《後序》十餘篇，為世儒者。延熹中，至司隸校尉。子劭，字仲遠，亦博學多識，尤

好事。諸所撰述《風俗通》等凡百餘篇，辭雖不典，世服其博聞。劭又著《中漢輯敘》、

《漢官儀》及《禮儀故事》凡十一種，百三十六卷。朝廷制度，百官儀式所以不亡者，

由劭記之。官至泰山太守。劭弟珣，字季瑜，司空掾即瑒之父。瑒與楨各被太祖辟為丞

相掾屬。瑒轉為平原侯庶子，後為五官將文學。二十二年，卒。著文數十篇。

弟璩，字休璉，子貞，字吉甫，咸以文章顯，璩官至侍中，貞咸熙中參相國軍事。

此作品在全世界都属于公有领域，因为作者逝世已经超过100年，且作品于1931年1月1日

之前出版。

